
GOUVENÈ CUOMO ANONSE GEN $4,8 MILYON DISPONIB POU PWOJÈ KAP DEVLOPE TEKNOLOJI 

AVANSE POU PLIS BILDING KI PA BOULE ANPIL ENÈJI 

 

Finansman pou Ankouraje Nouvo Metòd pou Bilding ka Ekonomize Enèji, Ogmante Dyòb epi Fè 

Pwomosyon Nouvo Pwodi ak Teknik 

 

Gouvènè Andrew M. Cuomo te anonse jodi a $4,8 milyon sou fòm sibvansyon pou pwojè kap esplore 

nouvo teknoloji pou fè bilding nan Eta New York fè plis ekonomi enèji pandan y ap ede devlope ekonomi 

sektè konstriksyon an. 

 

“New York kontinye ap envesti nan nouvo teknoloji ak sistèm kap amelyore efikasite enèji nan bilding 

eta nou yo,” te deklare Gouvènè Cuomo. “Pandan n ap travay pou ankouraje inovasyon nan tout eta a, 

patenarya piblik-prive sa yo pral ede pwopriyetè kay ak biznis ekonomize lajan lè yo diminye anprent 

enèji yo. Envestisman sa pral ede devlope ekonomi enèji pwòp eta a epi pi byen pwoteje anviwonman 

an anmenm tan.” 

 

Anons jodi a se dezyèm lan nan sis seri finansman nan kad  Pwogram Bilding Pèfòman New York State 

Energy Research and Development Authority (NYSERDA) an, ki pral bay yon total $25 milyon sou twa 

lane kap vini yo. NYSERDA ap asosye ak fabrikan, syantifik nan rechèch, pwopriyetè bilding, ak jeran 

pwopriyete ki enterese nan devlope ak aplike nouvo teknoloji nouvo kap ekonomize enèji kap parèt eki 

ofri pèfomans enèji ak anviwonman amelyore. 

 

Finansman an pase atravè yon pwosesis konpetisyon epi li disponib nan tout faz pwosesis devlopman 

pwodi a tankou konsèp rive nan komèsyalizasyon, enstalasyon ak evalasyon sou teren an. 

 

“Pwojè kap pote nouvote sa yo te anonse jodi a apiye objektif Gouvènè yo ki se pa sèlman stimile 

ekonomi enèji pwòp la men tou ofri teknoloji avanse ki pral ede diminye konsomasyon enèji atravè eta 

a,” te deklare John B. Rhodes, Prezidan ak Direktè Egzekitif, NYSERDA. “Pwogram rechèch ak devlopman 

konstriksyon enpòtan anpil nan sikwi inovasyon Eta a pandan l ap chèche nouvo teknoloji ki pral ede 

pwopriyetè kay ak biznis reyalize gwo ekonomi atravè efikasite nan enèji.” 

 

Pwopozisyon ki te resevwa finansman nan kad dezyèm seri a kouvri etid ak travay validasyon konsèp 

pou pwojè devlopman ak demonstrasyon pwodi. 

 

Zòn enterè espesifik te gen ladann materyo ak estrateji konstriksyon, sistèm chofaj ak klimatizasyon, 

ekleraj ak semikondiktè, repons demann ak konstriksyon entelijan. 

 

Gayan sibvansyon yo se: 

 

Ekleraj: 

 

Autronic Plastics Inc. d/b/a Clear-Vu Lighting, Westbury (Konte Nassau) te resevwa $307.000 epi ap 

travay pou devlope yon nouvo sistèm ekleraj tanporè ki baze sou dyòd elekwoliminesan (LED), ki 

kontwole san fil, epi ki ekonomize enèji pou chantye konstriksyon ki pral demontre nan yon pwojè 

konstriksyon wo pwofil nan New York City. 

 

Ephesus Lighting Inc., Syracuse (Konte Onondaga) te resewva $303.000 pou plan li yo pou devlope 

anpoul ekleraj stad LED wo entansite ki pral ranplase anpoul ekleraj aloyid metalik ki enstale nan anpil 

stad spò pwofesyonèl, san bliye pa Major League Baseball ak National Football League yo. Aparèy ekleraj 

ki pa bezwen anpil antretyen kap ekonomize enèji pral enkòpore LED modèn, teknoloji deteksyon 

adistans ak konstriksyon solid pou satisfè demann ekleraj stad pwofesyonèl. 

 

OLEDWorks LLC, Rochester (Konte Monroe) te resevwa $491.000 epi chèche amelyore kapasite ak 

kontwòl pwosesis fabrikasyon dyod elekwoliminesan òganik (OLED) li a yon fason pou fabrike pwodi 

solid ki pa koute chè. Amelyorasyon nan fabrikasyon OLED enpòtan anpil pou diminye pri pano OLED san 

konpwomèt pèfòmans, pou fiti aktivite komèsyalizasyon, kap mennen nan kwasans komèsyal jeneral 

pou teknoloji OLED la. 

 

R-Display & Lighting LLC, Webster (Konte Monroe) te resevwa $100.000 epi ap devlope materyo Dyòd 

Elektwoliminesan Oganik (Organic Light Emitting Diode, OLED) pèfòman ki efikas ak stab anpil, eki pral 

itilize pou aparèy ekleraj OLED kap ekonomize enèji. Travay la pral konsantre sou itilizasyon nouvo 

materyo emisyon pèfòman pou fabrike plis aparèy ekleraj ki pa koute chè eki pa boule anpil enèji. 

Konpayi fabrikasyon ekleraj OLED ki baze nan Eta New York pral angaje yo nan soutni objektif 

komèsyalizasyon. 

 

Rensselaer Polytechnic Institute, Troy (Konte Rensselaer) te resevwa $210.000 epi ap travay ak Lighting 

Research Center a sou plan ki pou kreye yon sant teknik ak fòmasyon ki konsantre sou dyòd 

elektwoliminesan òganik (OLED). OLED Application Innovation Center sa pral bay asistans teknik 

envidyèl, seminè ak okazyon pou aprann pou fabrikan New York ka pi byen konprann epi aplike teknoloji 

OLED la ak objektif akselerasyon devlopman OLED ak aseptasyon nouvo teknoloji sa sou mache a. 

 

Chofaj ak Klimatisasyon: 

 

Brookhaven National Laboratory, Upton (Konte Suffolk) te resevwa $100.000 epi ap chèche posiblite 

reyalizasyon aplikasyon yon apwovizyonman lè ak sikilasyon fòse pou radyatè plent komen, ki pral 

pèmèt itilizasyon sous chalè ki pa boule enèji nan ba tanperati tankou ponp tèmik, chodyè 

kondansasyon ak kaptè solè. Apwovizyònman lè ak sikilasyon fòse a se pral yon seri vantilatè oubyen 

yon sistèm alonj kap dirije yon vapè lè nan antre lè plent la. Sa pral ogmante toulede efikasite ak pisans 

sous chalè plent la, kap bay kliyan yo yon opsyon bon mache pou adopsyon chalè wo efikasite. 

 

Fulton Heating Solutions, Pulaski (Konte Oswego) te resevwa $500.000 epi ap travay ansanm ak Synex 

Controls pou konstwi yon chodyè fyoul miks (gaz/lwil) ak kapasite kondansasyon sou lwil pandan l ap 

kenbe kapasite pou chofe pi gwo kapasite konstriksyon. Nouvo stil chodyè kondansasyon sa pral 

amelyore efikasite chodyè gaz ak lwil epi ogmante ekonomi enèji. 

 

Fulton Steam Solutions, Pulaski (Oswego) te resevwa $100.000 pou devlope yon echanjè chalè rezistan 

ak kowozyon ki pa koute chè pou yon chodyè vapè wo efikasite. Echanjè chalè sa pral rekipere chalè ki 

pèdi nan gaz lafimen chodyè ak lè kap rantre eki chofe alavans, ki pral ogmante efikasite sistèm vapè ak 

pi ba kou jeneral. 

 

Hudson Fisonic Corporation, Long Island City (Konte Queens) te resevwa $500.000 epi ap travay pou 

devlope, konstwi, fabrike, enstale epi teste yon ponp tèmik kondansasyon sipèsonik (sistèm Fisonic) ak 

objektif pou l diminye anpil nan konsomasyon enèji bilding ki chofe delwen, tankou sèvis chofaj lokal ak 

dlo cho nan kay. Yon sistèm Fisonik enfomatize nèt pral kontoune ekipman apwovizyònman chalè ki la 

deja yo epi diminye kreyasyon vapè, konsomasyon elektrisite ak dlo ak debi fwit kanalizasyon egou. 

 

Mechanical Solutions Inc. Albany (Konte Albany) te resevwa $300.000 pou devlope yon sipèchajè pou 

ponp tèmik ki pral pèmèt plis operasyon efikas nan klima frèt. Sipèchajè a pral travay ansanm ak 

konpresè tradisyonèl ponp tèmik la, pou ogmante efikasite enèji epi diminye kou enèji san konpwomèt 

chema debaz la ki deja aplike sou mache jodi a. 

 

ThermoLift Inc., Stony Brook (Suffolk County) te resevwa $483.000 epi ap devlope yon ponp 

tèmik/èkondisyone/chofo ki mache ak gaz natirèl ak lentansyon pou ranplase aktyèl sistèm HVAC ak Dlo 

Cho nan Kay nan konstriksyon rezidansyèl ak komèsyal. Konsepsyon sa itilize enèji chimik ki stoke nan 

gaz natirèl, ansanm ak enèji tèmal  “renouvlab” apati anviwonman imedya pou gwo amelyorasyon 

efikasite enèji. 

 

Materyo, Estrateji ak Pratik Konstriksyon: 

 

Ecovative Design LLC, Green Island (Konte Albany) te resevwa $442.000 epi ap devlope yon pwodi 

ensolasyon ki baze sou byomateryo ki itilize pou revètman estriktirèl nan konstriksyon nouvo ak modèn. 

Materyo sa yo pral pèfòme menm fonksyon ak ensolasyon fom plastik tradisyonèl, tankou yon altènatif 

natirèl pou plastik ki se derive petwoleyòm ak fom ki souvan itilize nan ensolasyon revètman jounen jodi a. 

 

Rensselaer Polytechnic Institute, Troy (Rensselaer County) te resevwa $100.000 epi pral devlope ak teste 

mekanis kontwòl aktif ki va diminye van kawotik kap soufle sou parapè twa, ak objektif amelyorasyon 

pèfòmans tibin van twa yo. 

 

Rensselaer Polytechnic Institute, Troy (Konte Rensselaer) te resevwa $100.000 pou envestige itilizasyon 

konsantratè solè liminesan (LSC) pou konsantre reyon solèy sou selil fotovòltayik (PV). Ak konstriksyon 

ak tès LSC ki gen fòm kwen ki gen menm karakteristik spektral ak selil PV, RPI pral montre plis pèfòmans 

kaptaj kouran lè l konpare ak sistèm plann ki pa gen karakteristik spektral LSC-PV. 

 

Research Foundation pou SUNY ESF la, Syracuse (Konte Onondaga) te resevwa $100.000 epi ap fè 

rechèch sou devlopman endistri pano ak lamèl kwaze (CLT) nan Eta New York. Teknik sa itilize pi ba grad 

bwa epi trete yo pou itilizasyon efikas nan pano CLT ki itilize nan konstriksyon. Rechèch sa pral teste 

pèfòmans estriktirèl pano sa yo epi egzamine kou pwodiksyon ak fabrikasyon pou endistri CLT a nan 

New York. 

 

Repons Demann Konstriksyon Entelijan ak Resous ki konsènen Demann: 

 

Rensselaer Polytechnic Institute, Troy (Konte Rensselaer) te resevwa $99.000 pou demontre yon kaptè 

enèji vibrasyon mikwoelektronik ki se derive silikon eki itilize nan aplikasyon kaptè. Mikwo-jeneratè a 

pral elimine nesesite pou gen batri pou rezo san fil nan kreyasyon sistèm otomatizasyon. 

 

Steven Winters Associates (SWA), New York (Konte New York) te resevwa $56.000 epi ap travay ak New 

York City Housing Authority pou analize amelyorasyon rannman enèji  pwofon pou tip konstriksyon 

menm jan pou reyalize ekonomi enèji efikas nan konstriksyon ki fèt pou plizyè fanmi. Yon premye 

objektif se pral relye kapital ak operasyon alontèm  ak planifikasyon antretyen nan yon fason ki abòde ak 

mwens depans itilizason ak rezistans enèji ak rezistans. 

 

Anplis, de prensipal enstiti rechèch ki pap fè lajan te resevwa finansman pou devlopman teknoloji 

efikasite enèji tou. Electric Power Research Institute la te resevwa $272.000 epi te demontre yon 

teknoloji entèfas modilè pou aparèy èkondisyone ki ka pèmèt tout nouvo aparèy aksepte modil 

kominikasyon repons demann. Kliyan Eta New York ki chwazi pou patisipe nan yon pwogram kontwol 

sèvis distribisyon ka enstale modil sa yo byen fasil pou ede soulaje strès sou rezo a pandan vag chalè. 

Epitou, Gas Technology Institute la te resevwa $282.000 epi ap travay ansanm ak anpil konpayi sèvis 

piblik Eta New York, tankou National Grid, NYSEG ak National Fuel Gas Co., ak Auburn University pou 

demontre yon sistèm chofaj dlo idownik ponp tèmik ibrid ki pral bay chalè, klimatizason ak dlo cho ak 

efikasite optimal. Sistèm entegre sa pral gen benefis sou fòm diminisyon konsomasyon enèji ak depans. 

